
ຜະ​ລິດ​ໂດຍ  
ກວດ​ແກ້: Erik Delaquis 

ເນື້ອ​ໃນ: Erik Delaquis, Jonathan C. Newby, ​ລາວ​ທ່າວ ຢົວະ​ບີ, ສາຍ​ທອງ ອຸດ​ທະ​ຈິດ, Roosevelt Escobar 

ລິ​ຂະ​ສິດ: CIAT (2021)   

ການ​ຄົ້ນ​ຄວ້ານີ້​ໄດ້​ຖືກ​ຈັດ​ຕັ້ງປະ​ຕິ​ບັດ​ເປັນ​ສ່ວນ​ໜຶ່ງ​ໃນ​ການ​ສະ​ໜັບ​ສະ​ໜູນ​ທຶນ​ຈາກ​ແຜນ​ງານ​ຄົ້ນ​ຄວ້າກ່ຽວ​ກັບ​ພືດ​ຮາກ, 

ພືດ​ຫົວ ແລະ ກ້ວຍ (RTB) ຂອງ CGIAR ແລະ ໄດ້​ຮັບ​ການສະ​ໜັບ​ສະ​ໜູນ​ໂດຍຜູ້​ຮ່ວມ​ສົມ​ທົບ​ທຶນ​ຂອງ CGIAR 
(https://www.cgiar.org/funders/). ສຳ​ລັບ​ວຽກ​ງານນີ້ໄດ້​ຮັບ​ການ​ສະ​ໜັບ​ສະ​ໜູນ​ດ້ານ​ທຶນ​ຮອນ ​ຈາກ​ສູນ​ຄົ້ນ​ຄວ້າ​
ກະ​ສິ​ກຳ​ສາ​ກົນ​ຂອງ​ອົດ​ສະ​ຕາ​ລີ (ACIAR) ແລະ RTB-CGIAR.  

ການ​ສ້າງ​ເຮື​ອນ​ອຸ​ໂມງເພື່ອ​ຂະ​ຫຍາຍ​ລຳ​ມັນ​ຕົ້ນ​ແບບ​ໄວ ຄູ່​ມື​ການ​ສ້າງ​ເຮືອ​ນ​ອຸ​ໂມງ	 1



2	 ການ​ສ້າງ​ເຮື​ອນ​ອຸ​ໂມງເພື່ອ​ຂະ​ຫຍາຍ​ລຳ​ມັນ​ຕົ້ນ​ແບບ​ໄວ ຄູ່​ມື​ການ​ສ້າງ​ເຮືອ​ນ​ອຸ​ໂມງ

ພາກ​ສະ​ເໜີ
ປື້ມ​ຄູ່​ມືນີ້​ຈະ​ແນະ​ນຳ​ວິ​ທີ​ການ​ສ້າງ​ເຮືອນ​ອຸ​ໂມງ​ທີ່​ໃຊ້​ຂະ​ຫຍາຍ​ລຳ​ມັນ​ຕົ້ນ​ແບບ​ໄວ​ ໂດຍ​ອີງໃສ່​ປະ​ສົບ​ການ​ຂອງ​ສູນ​ຄົ້ນ​ຄວ້າ​
ກະ​ສິ​ກຳ​ເຂດ​ຮ້ອນ​ສາ​ກົນ (CIAT) ທີ່​ມີ​ສຳ​ນັກ​ງານ​ຢູ່​ປະ​ເທດ​ໂຄລຳ​ເບຍ ແລະ ສ ປ​ປ ລາວ. ເຮືອນ​ອຸ​ໂມງ​ເຫຼົ່າ​ນີ້​ໄດ້​​ຖືກພັດ​
ທະ​ນາ ໂດຍ​ສູນ​ຄົ້ນ​ຄວ້າ​ກະ​ສິ​ກຳ​ເຂດ​ຮ້ອນ​ສາ​ກົນ ແລະ ໄດ້​ທົດ​ສອບ​ການ​ນຳ​ໃຊ້​ຢູ່​ທະ​ວີບ​ອາ​ເມ​ລິ​ກາ​ໃຕ້ ແລະ ອາ​ຊີ, ເຊິ່ງ​
ພິ​ສູດ​ໃຫ້​ເຫັນ​ວ່າ​ເປັນ​ທາງ​ອອກ​ທີ່​ສາ​ມາດ​ປະ​ຕິ​ບັດ​ໄດ້​ຈິງ​ ສຳ​ລັບ​ການ​ຜະ​ລິດ​ລຳ​ມັນ​ຕົ້ນ​ແບບ​ໄວ.

ຄູ່​ມື​ສະ​ບັບ​ນີ້​ຈະ​ອະ​ທິ​ບາຍ​ວ່າ​ເຮືອນ​ອຸ​ໂມງ​ສາ​ມາດ​ເຮັດ​ຫຍັງ​ໄດ້ ແລະ ເປັນ​ຫຍັງ​ມັນ​ຈຶ່ງ​ມີ​ຄວາ​ມາ​ສຳ​ຄັນຫຼາຍ. ນອກ​ຈາກ
ນັ້ນ​ຍັງໃຫ້​ຄຳ​ແນະ​ນຳ​ຂັ້ນ​ຕອນ​ການ​ກໍ່ສ້າງ​ເຮືອນ​ອຸ​ໂມງ​ໄປ​ເປັນ​ແຕ່​ລະ​ບາດ​ກ້າວ ພ້ອມ​ຮູບ​ພາບ ແລະ ​ວີ​ດີ​ໂອ​ການກໍ່​ສ້າງ​
ເຮືອນ​ອຸ​ໂມງ ເພື່ອ​ໃຫ້​ທ່ານ​ສາ​ມາດ​ເອົາ​ໄປ​ນຳ​ໃຊ້​ການ​ສ້າງ​ເຮືອນ​ອຸ​ໂມງໄດ້ດ້ວຍ​ຕົນ​ເອງ. ປື້ມຄູ່​ມືສະ​ບັບ​ນີ້ຍັງ​ໃຫ້​ຄຳ
​ແນະ​ນຳ​ໃນ​ການ​ຈັດ​ການ​ເຮືອນ​ອຸ​ໂມງ​ເພື່ອ​ຜະ​ລິດ​ທ່ອນ​ພັນ​ຢ່າງ​ມີ​ປະ​ສິດ​ຕິ​ພາບ.

ວິ​ທີ​ການ​ຂະ​ຫຍາຍ​ທ່ອນ​ພັນ​ແບບໄວ​ ​ 
ການ​ໃຊ້​ເຮືອນ​ອຸ​ໂມງ​ຂະ​ຫຍາຍ​ທ່ອນ​ພັນ​ມັນ​ຕົ້ນ​ມີ 3 ເຫດ​ຜົນຫຼັກໆ​ດັ່ງ​ຕໍ່​ໄປ​ນີ້:  

1) ເພື່ອ​ຜະ​ລິດ​ທ່ອນ​ພັນ​​ທີ່​ຈະ​ໃຊ້​ປູກ​ໃນຈຳ​ນວນຫຼາຍ​​ໄດ້ຢ່າງ​ສະ​ໝ່ຳ​ສະ​ໝີ, 2) ເພື່ອ​ຂະ​ຫຍາຍ​ພັນ​ໃໝ່​ໄດ້​ຢ່າງ​ໄວ​ວາ, 3) 
ເພື່ອ​ສະ​ໜັບ​ສະ​ໜູນ​ໂຄງ​ການ​ຢັ້ງ​ຢືນ​ການປັບ​ປຸງ​ພັນ ຫຼື ແນວ​ພັນ. ການ​ຂະ​ຫຍາຍ​ລຳ​ຕົ້ນ​ແບບ​ດັ້ງ​ເດີມແມ່ນການ ເກັບ​ເອົາ
ລຳ​ຕົ້ນ​ແກ່​ຈາກ​ຕົ້ນ​ມັນ​ຕົ້ນ, ເອົາ​ໄປ​ເກັບ​ຮັກ​ສາ​ໄວ້​ຈົນ​ຮອດ​​ຕົ້ນ​ລະ​ດູ​ຝົນ, ຈຶ່ງຕັດ​ທ່ອນ​ພັນ​ໃຫ້ມີ​ຄວາມຍາວ​ປະ​ມານ 15 ຊມ
ປູກລົງ​ໄປ​ໃນ​ແປງ, ແລະ ຕ້ອງ​ໄດ້​ລໍ​ຖ້າ 8–12 ເດືອນ​ຈຶ່​ງ​ຈະໄດ້​ເກັບ​ກູ້​. ນັ້ນ​ໝາຍ​ຄວາມ​ວ່າ​ຕ້ອງ​ໄດ້​ໃຊ້​ເວ​ລາ 1 ປີ​ຕໍ່​ການ​
ຂະ​ຫຍາຍ​ພັນ​ໜຶ່ງ​ຮອບ​ວຽນ. ແນວ​ພັນ​ທີ່​ແຕກ​ຕ່າງ​ກັນ​ໄດ້ຈຳ​ນວນ​ລຳ​ຕົ້ນ​ແຕກ​ຕ່າງ​ກັນ, ​ໃນ​ອາ​ຊີ, ປົກ​ກະ​ຕິ​ແມ່ນ​ໄດ້ 1–3 
ລຳ​/​ຕົ້ນ. ນອກນັ້ນ​ຍັງ​ຂຶ້ນ​ກັບ​ປັດ​ໄຈ​ອື່ນໆ​ອີກ​ເຊັ່ນ: ຄວາມ​ສູງ ແລະ ທາດ​ອາ​ຫານ​ໃນ​ລຳຕົ້ນ ແລະ ຄວາມ​ຖີ່​ຂອງ​ຕາ. 
ປົກ​ກະ​ຕິ​ແລ້ວຈະ​ໄດ້​ທ່ອນ​ພັນ​ທີ່​ດີ 5 ທ່ອນ​ຕໍ່​ລຳ​ຕົ້ນ​ເທົ່າ​ນັ້ນ. ດັ່ງ​ນັ້ນ​ໝາຍ​ຄວາມ​ວ່າ​ໃນ​ໜຶ່ງ​ປີ​ອັດ​ຕາການ​ຂະ​ຫຍາຍ​ພັນ​ມັນ​ຕົ້ນ
​ໃນ​ລະ​ບົບ​ດັ້ງ​ເດີມ​​ອາດຈະ​ໄດ້​ປະ​ມານ 1:10 ເທົ່າ​ນັ້ນ.  

ການ​ຂະ​ຫຍາຍ​ລຳ​ມັນ​ຕົ້ນ​ໃນ​ເຮືອນ​ອຸ​ໂມງ ສາ​ມາດ​ເລັ່ງ​ຂະ​ບວນ​ການ ແລະ ເພີ່ມ​ຈຳ​ນວນນ​ໄດ້​ຢ່າງຫຼວງຫຼາຍ. ເຊິ່ງ​ຂະ​ບວນ​
ການດັ່ງ​ກ່າວ​ສາ​ມາດ​​ເຮັດໄດ້ຫຼາຍ​ວິ​ທີ. ວິ​ທີທຳ​ອິດ, ​ການປູກ​ຕົ້ນ​ມັນ​ຕົ້ນ​ຢູ່ໃນ​ເຮືອນ​ອຸ​ໂມງ​​ແມ່ນ​ໃຊ້​ທ່ອນ​ພັນ​ທີ່​ສັ້ນ​ກວ່າ​ປູກ​
ໃນ​ແປງ​ປູກ​ທົ່ວ​ໄປ, ສະ​ນັ້ນ​​ສາ​ມາດ​ຕັດ​ໄດ້ຫຼາຍ​ທ່ອນ​ຈາກ​ລຳ​ຕົ້ນ​ດຽວ. ນອກ​ຈາກນັ້ນ, ລະ​ບົບ​ເຮືອນ​ອຸ​ໂມງ​ຍັງ​ສາ​ມາດ​ໃຊ້​
ພາກ​ສ່ວນ​ອ່ອນ ແລະ ​ຍັງ​ຂຽວ​ຂອງລຳ​ຕົ້ນ​ທີ່​ຖືກ​ໂຍນ​ຖີ້ມ​ຕາມ​ວິ​ທີ​ການດັ້ງ​ເດີມ. ທ່ອນ​ພັນ​ທີ່​ຕັດ​ສັ້ນ​ນັ້ນ​ແມ່ນ​ໄດ້​ປູກ​ຕາມ​
ລວງນອນ​​​ເຮັດໃຫ້​ທຸກ​ຕາ​ອອກ​ໜໍ່​ທັງ​ໝົດ. ດັ່ງ​ນັ້ນ​ແທນ​ທີ່ຈະ​ໄດ້ອັດ​ຕາ​ສ່ວນ 1:10, ແຕ່​ສາ​ມາດ​ບັນ​ລຸ​​ໃນອັດ​ຕາ​ສ່ວນ​ການ​
ຂະ​ຫຍາຍ​ສູງເທົ່າ​ກັບ 1:40 ຫຼື 1:60. ອັນ​ທີ່​ສອງ, ການ​ຕັດ​ແຍກ​ລຳ​ຕົ້ນ​ໃນ​ເຮືອນ​ອຸ​ໂມງ, ສາ​ມາດ​ເຮັດ​ໃຫ້​ໄລ​ຍະ​ເວ​ລາ​ຂອງ​
ຮອບ​ວຽນ​ໃນ​ການ​ຂະ​ຫຍາຍລຳ​ມັນ​ສັ້ນ​ລົງ. ແທນ​ທີ່​ຈະ​ເປັນ​ໜຶ່ງ​ຮອບ​ວຽນ​ຕໍ່​ປີ​ດ້ວຍລະ​ບົບ​ດັ້ງ​ເດີມ, ໃນ​ເຮືອນ​ອຸ​ໂມງສາ​ມາດ​
ບັນ​​ລຸ   5–6 ຮອບ​ວຽນ​ໃນ​ປີ​ດຽວ.    

ຄວາມ​ແຕກ​ຕ່າງ 2 ວິ​ທີນີ້ ເປັນ​ປັດ​ໄຈ​ສຳ​ຄັນ​ໃນ​ການເຮັດ​ໃຫ້​ເຮືອນ​ອຸ​ໂມງ​ຜະ​ລິດ​ໄດ້​ສູງກວ່າ​ວິ​ທີ​ການ​ຜະ​ລິດ​ແບບດັ້ງ​ເດີມ. 
ນອກ​ຈາກນັ້ນ​ເຮືອນ​ອຸ​ໂມງ​ກໍ​ເປັນ​ສະ​ພາບ​ແວດ​ລ້ອມ​ທີ່​ປິດ, ເຮັດ​ໃຫ້​ສາ​ມາດ​​ຄວບ​ຄຸມ​ສັດ​ຕູ​ພືດ ແລະ ພະ​ຍາດ​ຕ່າງໆ​       
ໃນ​ລະ​ຫວ່າງ​ການ​ຂະ​ຫຍາຍ​ທ່ອນ​ພັນ​ໄດ້ດ້ວຍ. 

ລັກ​ສະ​ນະ​ຂອງມັນ​ຕົ້ນ​ທີ່​ຕິດ​ເຊື້ອ​ພະ​ຍາດ​ໃບ​ດ່າງ  

ລັກ​ສະ​ນະ​ຂອງມັນ​ຕົ້ນ​ທີ່​​ຕິດ​ເຊື້ອ​ພະ​ຍາດ​ຟອຍ​ຂົນ​ໄກ່

ສັດ​ຕູ​ພືດ ແລະ ພະ​ຍາດຂອງ​ມັນ​ຕົ້ນ 
ໜຶ່ງ​ໃນ​ຂໍ້​ດີຂອງ​ການ​ໃຊ້​ເຮືອນ​ອຸ​ໂມງ​ແມ່ນການຫຼຸດ​ຜ່ອນ​ການ​ຕິດ​ເຊື້ອ​ພະ​ຍາດ ແລະ ສັດ​ຕູພືດ​​ຕ່າງໆ ເພື່ອ​ຜະ​ລິດ​ລຳ​
ມັນ​ຕົ້ນ​ທີ່​ປອດ​ເຊື້ອ. ​ເຊິ່ງ​ເປັນ​ສິ່ງ​ສຳ​ຄັນ​ເພາະວ່າ​ພະ​ຍາດ​​ຂອງມັນ​ຕົ້ນ​​ເປັນ​ອັນ​ຕະ​ລາຍຫຼາຍ​ເ​ຊັ່ນ: ພະ​ຍາດ​ຟອຍ​ຂົນ​ໄກ່
(CWB) ແລະ ພະ​ຍາດ​ໃບ​ດ່າງ​ (CMD) ແມ່ນ​ເກີດ​ມາ​ຈາກ​ເຊື້ອ​ພະ​ຍາດ​ທີ່ອາ​ໄສ​ຢູ່​ພາຍ​ໃນ​ລຳ​ຕົ້ນ ແລະ ສາ​ມາດ​ແຜ່​ລາມ​
ຜ່ານ​ລຳ​ມັນ​ຕົ້ນ​ທີ່​ຕິດ​ເຊື້ອ. ​ພະ​ຍາດ​ທັງ 2 ​ຊະ​ນິດ​ນີ້​ແມ່ນຍັງແຜ່​ລາມ​ຜ່ານ​​ການ​ກັດ​ຕົ້ນ​ມັນ​ຂອງ​ແມງ​ໄມ້​ທີ່​ມີ​ຂະ​ໜາດນ້ອຍໆ
ຫຼາຍ​ຊະ​ນິດ. ພະ​ຍາດ​ໃບ​ດ່າງ ແລະ ພະ​ຍາດ​ຟອຍ​ຂົນ​ໄກ່​ໃນ​ມັນ​ຕົ້ນເປັນ​ພະ​ຍາດ​ທີ່​​ຮ້າຍ​ແຮງ​ຢູ່​ໃນ​ອາ​ຊີ, ເຮັດ​ໃຫ້​ຊາວ​ 
ກະ​ສິ​ກອນ​ເສຍ​ຜົນ​ຜະ​ລິດ​ຢ່າງຫຼວງຫຼາຍ, ເນື່ອງ​ຈາກວ່າ​ພະ​ຍາດ​ທັງ​ສອງ​ຊະ​ນິດນີ້​ຍັງບໍ່​ມີ​ວິ​ທີ​ການ​ຮັກ​ສາ​ໄດ້. ສະ​ນັ້ນການ​
ຜະ​ລິດ​ລຳ​ມັນ​ທີ່​​ປອດ​ເຊື້ອ​ຈຶ່ງ​ເປັນ​ວິ​ທີ​ທີ່​ສຳ​ຄັນຫຼາຍ ເພື່ອ​ຕໍ່​ສູ້​ກັບ​ການ​ແຜ່​ລະ​ບາດຂອງ​ພະ​ຍາດ​ດັ່ງ​ກ່າວ.  

ການ​ຂະ​ຫຍາຍລຳ​ມັນໃນ​ເຮືອນ​ອຸ​ໂມງຈະ​ຊ່ວຍ​ໃຫ້​ທ່ານສາ​ມາດ​ຮັບ​ປະ​ກັນ​ວ່າລຳ​ມັນ​​ຕົ້ນປອດ​ເຊື້ອ​ພະ​ຍາດ ໂດຍ​ການ​ຄວບ​ຄຸມ
​ແຕ່​ເລີ່ມ​ຕົ້ນ​ເອົາ​ທ່ອນ​ພັນ​ເຂົ້າ​ໄປ​ໃນ​ເຮືອນ​ອຸ​ໂມງ, ​ການປ້ອງ​ກັນ​ແມງ​ໄມ້​ໃນ​ເວ​ລາ​ການ​ຂະ​ຫຍາຍ ແລະ ຕິດ​ຕາມ​ການ​ຈະ​
ເລີນ​ເຕີບ​ໂຕ​ຂອງ​ເບ້ຍ​ມັນ​ຕົ້ນ​ຢ່າງ​ໃກ້​ຊິດ​ຕະຫຼວດ​​ຂະ​ບວນ​ການ​ຂະ​ຫຍາຍລຳ​ມັນ. 

ການ​ອອກ​ແບບ​ເຮືອນ​ອຸ​ໂມງ 
ເຮືອນ​ອຸ​ໂມງ​ມີ​ຂະ​ໜາດ​ໃຫຍ່​ພໍ​ສຳ​ລັບ​ຜູ້​ໃຫຍ່​ຢືນ​ຢູ່​ພາຍ​ໃນ​ໄດ້ ແລະ ໄດ້ຖືກ​ອອກ​ແບບ​ໃຫ້​ສ້າງ​ຂຶ້ນ​ດ້ວຍ​ວັດ​ສະ​ດຸ​ທີ່​ຫາ​ງ່າຍ
ຢູ່​ໃນ​ບັນ​ດາຮ້ານ​ສະ​ໜອງ​ອຸ​ປະ​ກອນ ແລະ ​ເຄື່ອງ​ກະ​ສິ​ກຳ. ​ທາງ​ທີ່​ດີ​ທີ່​ສຸດ​ຄວນ​ຮັກ​ສາ​ເຮືອນ​ອຸ​ໂມງ​ທີ່​ມີ​ຂະ​ໜາດ​ດຽວ​ກັນ​ກັບ​
ແບບ​ໃນ​ປື້ມ​ຄູ່​ມື​ສະ​ບັບ​ນີ້. ຖ້າ​ທ່ານ​ຕ້ອງ​ການ​ຜະ​ລິດ​ເບ້ຍ​ມັນ​ຕົ້ນ​ຈຳ​ນວນຫຼາຍ​ກໍ​ໃຫ້​ສ້າງ​ເຮືອນ​ອຸ​ໂມງ​ເພີ່ມ​ໃຫ້​ໄດ້ຫຼາຍຫຼັງ ບໍ່​
ຄວນ​ສ້າງ​ເຮືອນ​ອຸ​ໂມງ​ໃຫ້​ມີ​ຂະ​ໜາດໃຫຍ່​ຂຶ້ນ. ອັນ​ນີ້​​ກໍ​ເພື່ອເຮັດ​ໃຫ້​ງ່າຍ​ຕໍ່​ການ​​ຄຸ້ມ​ຄອງ, ມີ​ຄວາມ​ຍືດ​ຍຸ່ນ ແລະ ມີ​ປະ​ສິດ​ທິ​
ພາບຫຼາຍ​ຂຶ້ນ​ໃນ​ການ​ຮັບ​ມືກັບການ​ລະ​ບາດ​ຂອງ​ສັດ​ຕູ​ພືດ ຫຼື ພະ​ຍາດ​ຕ່າງໆ​.  

ການ​ຄັດ​ເລືອກ​ສະ​ຖານ​ທີ່ 
ສິ່ງທຳອິດທີ່ຕ້ອງໄດ້ພິຈາລະນາເມື່ອສ້າງເຮືອນ​ອຸ​ໂມງແມ່ນທີ່ຕັ້ງ ແລະ ຕ້ອງ​ມີ​ລະ​ບົບ​ນ້ຳເພື່ອ​ຫົດນ້ຳຢູ່ໃນໂຕ​ະປູກ ແລະ
 ຕົ້ນອ່ອນ, ສະນັ້ນຕ້ອງມີແຫຼ່ງນໍ້າຢູ່ໃກ້. ຖ້າທ່ານຈະໃຊ້ເຄື່ອງພົ່ນ ຫຼື ພັດລົມອັດຕະໂນມັດ, ​ທ່ານຈະຕ້ອງແນ່ ໃຈວ່າມີ​ແຫຼ່ງ
ໄຟຟ້າ​ທີ່​ຈະ​ສະ​ໜອງ​ພຽງ​ພໍ​ຕໍ່​ຄວາມ​ຕ້ອງ​ການ​. 

ເນື່ອງຈາກລໍາມັນຕົ້ນໃຫຍ່ ແລະ ມີ​ນ້ຳໜັກຫຼາຍໃນການຂົນສົ່ງທຽບໃສ່ກັບເມັດເຂົ້າ ຫຼື ສາລີ, ສະ​ນັ້ນສະຖານທີ່ຕັ້ງ ເຮືອນ​
ອຸ​ໂມງຄວນຢູ່ໃກ້ກັບບ່ອນທີ່ທ່ານ​ຈ​ະ​ປູກ ຫຼື ຂາຍລໍາ​ມັນຕົ້ນ. ເຖິງ​ຢ່າງ​ກໍຕາມ, ສະຖານ​ທີ່ກໍຄວນຢູ່ໄກຈາກບ່ອນ ປູກມັນຕົ້ນ
ເພື່ອຫຼຸດຜ່ອນຄວາມສ່ຽງຈາກແມງ​ມີ່ຂາວ ແລະ ແມງໄມ້ຊະນິດອື່ນໆທີ່ສາມາດນໍາເຊື້ອພະຍາດເຂົ້າມາໄດ້. ຄໍາແນະນໍາ
ທົ່ວໄປ, ການ​ສ້າງ​ເຮືອນ​ອຸ​ໂມງ​​ເພື່ອ​ຜະ​ລິດ​ລຳ​ມັນ​ຕົ້ນ​ແມ່ນ​ຄວນຮັກ​ສາໃຫ້ຫ່າງຈາກພື້ນທີ່ການຜະລິດມັນ ຕົ້ນທີ່ມີພະຍາດ 
10-15 ກິໂລແມັດ. ເຊິ່ງບາງຄັ້ງການເລືອກສະຖານທີ່ກໍບໍ່ສາມາດປະຕິບັດໄດ້ ຫຼື ເປັນໄປໄດ້ ແຕ່ສິ່ງທີ່ສໍາຄັນແມ່ນຕ້ອງຮູ້
ເຖິງບັນຫາ ແລະ ຈື່ຄໍາແນະນໍານີ້ໄວ້ເມື່ອເລືອກສະຖານທີ່. ຖ້າເປັນໄປໄດ້​ໃຫ້​ສ້າງເຮືອນ​ອຸ​ໂມງຢູ່​ພື້ນ​ທີ່​ດິນ​ປູກພືດຊະ​ນິດ​  
ອື່​ນໆ ຫຼື ທີ່ດິນທີ່ບໍ່​ໄດ້​ປູກມັນຕົ້ນ.



ການກໍ່ສ້າງ​ເຮືອນ​ອຸ​ໂມງ
ວັດ​ສະ​ດຸ​ຕ່າງ 
ນີ້ແມ່ນລາຍການວັດ​ສະ​ດຸທັງໝົດທີ່ທ່ານຕ້ອງການ ລາຍ​ລະ​ອຽດ​ຂອງ​​ວັດ​ສະ​ດຸໄດ້​ລະ​ບຸໃນຕອນທ້າຍຂອງເອກະສານ.   
ຖ້າມີວັດສະດຸບາງຊະ​ນິດທີ່ທ່ານບໍ່ສາມາດຫາໄດ້ໃນພື້ນທີ່ ​ທ່ານ​ສາ​ມາດ​ໃຊ້​ວັດ​ສະ​ດຸ​ອື່ນ​ທີ່​ທ່ານ​​ຫາ​ໄດ້​ມາທົດ​ແທນ.  

ດິນ​ຊາຍ​ແມ່​ນ້ຳ​ທີ່ສະອາດ X 3m3

ໄມ້​ແປ້ນຂ​ະ​ໜາດ 70 CM / 25 CM 

ຕະ​ປູ​ກຽວຂ​ະ​​ໜາດ 5 CM X 2 ກັບ 

ຫີ​ນ​ແຮ່  X 9m3

ໄມ້​ຂ​ະ​​ໜາດ 5 CM / 10 CM + 4 
CM / 8 CM 

ໂຄງ​ປະ​ຕູ​ອາ​ລູ​ມີ​ນຽມ 

ກ້ອ​ນ​ດິນ​ບ໋ອກໃຫຍ່ X 100

ສີ​ນ້ຳ​ມັນ​ 5 ລິດ ແລະ ທິນ​ເນີ   

ເຫຼັກກົມຂ​ະ​​ໜາດ 2 CM Ø 

ຜ້າ​ຢາງ​ທຳ​ມະ​ດາ (ກ້​ວາງ 2 m ໃຊ້  
20 m ສໍາລັບ​ໂຕະ​ປູກ ແລະ 25 m ສໍາ

ລັບໂຕະ​ທາງ​ດ້ານ​ຂ້າງ​​​​​​​) 

ທໍ່ PVC  ຂະ​​ໜາດ 2 CM Ø, 30 X 6 
M + 2.5 CM Ø, 45 X 6 M 

ຂໍ​ຕໍ່​ງໍ  PVC ຂະ​​ໜາດ  2 CM Ø X 
50 

ຕາ​ໜ່າງຜ້າຂ​ະ​​ໜາດ 50 = 0.27 x 
0.79 mm X 5 M2 

ຂໍຕໍ່​ຊື່ PVC  ຂະ​​ໜາດ 2 CM Ø X 
50 + 2.5 CM Ø X 50 

ສາຍ​​ເຄນ​ເບີ​ໄທຂະ​​ໜາດ   25 CM X 
100 

ຜ້າ​ຢາງ​ເຮືອນ​ຮົ່ມ ທີ່ກັນແສງ UV ​ຍາວ 
15 m ກ້​ວາງ​ປະ​ມານ 8–10 m 

ຄວາມ​ໜາ 6 mm 

ຂໍຕໍ່​ 3 ຕາ PVC ຂະ​​ໜາດ  2 CM Ø 
X 50 

ທໍ່​ນ້ຳຂະ​​ໜາດ 9 m x 3 ກັບຝາ​ປິດ​ທໍ່ 
ແລະ ຫົວ​ສິ​ດ​ນ້ຳ​ຈຳ​ນວນ 50  

ການ​ກະ​ກຽມ​ພື້ນ​ທີ່ 
ພື້​ນ​ທີ່ທີ່ໃຊ້ສໍາລັບການສ້າງເຮືອນ​ອຸ​
ໂມງຄວນເປັນ​ບ່ອນທີ່ຮາບພຽງດີ ແລະ
 ​ຕ້ອງ​ໄດ້ເອົາກ້ອນຫີນໃຫຍ່, ງ່າໄມ້
 ແລະ ສິ່ງກີດຂວາງອື່ນໆອອກ​ໄປໃຫ້​
ໝົດ ເພື່ອໃຫ້ຂອບທັງໝົດ​​ຂອງເຮືອນ
​​ອຸ​ໂມງແນ​ບຕິດກັບ​ໜ້າດິນ​ໄດ້ດີ. ນອກ​
ຈາກນັ້ນ ຄວນເອົາວັດ​ສະ​ພືດ ແລະ 
ຫຍ້າອອກ​ຈາກ​ພື້ນ​ທີ່ໄປໃຫ້​ໝົດ​ຄື​ກັນ.  

ເລືອກພື້ນທີ່ບ່ອນທີ່ຈະບໍ່ຖືກນໍ້າຖ້ວມ
ໃນ​ຊ່ວງ​ເວ​ລາທີ່​ມີຝົນຕົກໜັກ. ເຮືອນ​ 
ອຸ​ໂມງຖືກອອກແບບມາ​ໃຫ້​ຖືກ​ຮັບ
ແສງແດດ ໄດ້ເຕັມທີ ແລະ ບໍ່ຈຳເປັນ
ຕ້ອງສ້າງເຮືອນອຸ​ໂມງ​ຢູ່ບ່ອນຮົ່ມ.  
ໃຫ້​ພິ​ຈາ​ລະ​ນາ​ຄວາມສ່ຽງ ​ແລ​ະ ໄພ
​ອັນ​ຕະ​ລາຍອື່ນໆ ທີ່ອ​າດ​ຈະ​ເກີດ​ຂຶ້ນ​
ກັບ​ເຮືອນ​​ອຸ​ໂມງເຊັ່ນ: ມີງ່າ​ໄມ້ໃຫຍ່
ຈະຕົກລົງ​ໃສ່ເຮືອນ​​​ອຸ​ໂມງ ຫຼື ມີຄວາມ
ສ່ຽງທີ່ຈະເກີດດິນ ເຈື່ອນ? ເຮືອນ 
ອຸ​ໂມງຕັ້ງຢູ່ໃນພື້ນທີ່ທີ່ປອດໄພບໍ ຫຼືມີ
ການຮັກາ​ສາ​ຄວາມ​ປອດ​ໄພຈາ​ກໂຈນ, 
ສັດຫືຼ ເດັກນ້ອຍ​ທີ່ຈະເຂົ້າໄປ​ໃນ​ສະ​ຖານ​
ທີ່ບໍ? ກ່ອນເລີ່ມການກໍ່ສ້າງຕ້ອງແນ່ໃຈ
ວ່າທ່ານພໍໃຈກັບທີ່ຕັ້ງ ແລະ ກະກຽມ
ພື້ນ​ທີ່ໃຫ້​ໄດ້ດີ.  

ການ​ກຽມ​ພື້ນ​ທີ່​ແມ່ນເລີ່ມຕົ້ນໂດຍກ​ານ​
ປັບພື້ນທີ່ໃຫ້ຮາບພຽງ, ອະ​ນາ​ໄມ​ພື້ນ​ທີ່ 
ແລະ ໃຊ້ຫີນແຮ່ປັບ​ໜ້າ​​ດິນ ຢ່າງ​ໜ້ອຍ​
ໃຫ້ໄດ້​ເກີນ 1 ແມັດ ຈາກຟື້ນ​ຂອບ
ຂອງ​ເຮືອນ​ອຸ​ໂມງ ເພື່ອຮັກສາພື້ນທີ່
ໃຫ້ສະອາດ, ບໍ່ມີຂີ້ຕົມ ແລະ  ສິ່ງ ປົນ
ເປື້ອນອື່ນໆ.

ໃຊ້ສາຍ​ຜຽກໝາຍພື້ນທີ່ກໍ່​ສ້າງ 
ການ​ແທກຂະໜາດຂອງເຮືອນອຸ​ໂມງ, 
ວິ​ທີ​ການ​ແທກ​ແມ່ນໃຊ້ທ່ອນ​ໄມ້​ນ້ອຍ​ໆ  
ແລະ ສາຍ​ຜຽກໝາ​ຍພື້ນ​​ທີ່ ມັນ​ຈະ
 ຊ່ວຍໃຫ້ໄດ້ພື້ນ​ທີ່ຊື່ ແລະ ມີ​ຂະ​​
ໜາດໃຫຍ່ພໍດີ​ກັບ​ເຮືອນ​ອຸ​ໂມງ​. ທ່ານ
ສາມາດເຮັດເຄື່ອງໝາຍ ຫຼື ມັດເຊືອກ
​ໝາຍ​ໄວ້ ເພື່ອວັດແທກໄລຍະຫ່າງທີ່
ຈະວາງກ້ອນດິນ​ບ໋ອກ.

ການວາງດິນບ໋ອກ 
ການ​ວາງ​ກ້ອນ​ດິນ​ບ໋ອກຕ້ອງ​ໄດ້ວາງ
​ໃຫ້​ເປັນ 6 ແຖວ ເພື່ອ​ສ້າງ​ເປັ​ນສາມ
ໂຕະ: ສອງໂຕະທາງດ້ານຂ້າງ ແລະ
ໂຕະ​ໜຶ່ງ​ສຳ​ລັບ​ປູກ​ຢູ່​ເຄິ່ງ​​ກາງ.  ເຊິ່ງ​
ໂຕ​ະ​​ຢູ່​ເຄິ່ງ​ກາງຈ​ະ​ສັ້ນ​ກ່​ວາເພື່ອ
ໃຫ້ມີຊ່ອງຫວ່າງສໍາລັບທາງເຂົ້າ​ອອກ
ບ່ອນປະຕູ. 

ວັດ​ສະ​ດຸເຮັດ​ໂຕະ 
ໂຕະ​ປູກສາມາດເຮັດ​ໄດ້ຈາກ 
ວັດສະດຸທີ່ແຕກຕ່າງກັນເຊັ່ນ: ໄມ້, 
ໄມ້ໄຜ່, ຫຼື ແຜ່ນຢາງ. ແຕ່ສິ່ງທີ່ສຳຄັນ
ແມ່ນວັດສະ ດຸຕ້ອງແຂງທົນ​ທານ, 
ຮາບພຽງ ແລະ ສາມາດທົນຕໍ່ນ້ຳໜັກ
ຂອງຫີນ​ແຮ່, ດິນຊາຍ ແລະ ນ້ຳ ພ້ອມ
ທັງຄວາມຊື່ນ ແລະ ອຸນຫະພູມທີ່ສູງ
ຢູ່ໃນເຮືອ​ນ​ອຸ​ໂມງ.

ການທາ​ສີ​ໄມ້ເພື່ອ​ກັນ​ຄວາມຊື່ນ 
ເພື່ອໃຫ້ໄມ້​ແປ້ນ​ຂອງໂຕະທົນທານຕໍ່
ກັບຄວາມຊື່ນສູງ, ໄມ້ແປ້ນຕ້ອງໄດ້ທາ
ສີ ​ເຊິ່ງຈະຊ່ວຍປ້ອງກັນບໍ່ໃຫ້ໄມ້ເນົ່າ
ເປື່ອຍ ​ຫຼື ປ້ອງ​ກັນ​ປວກ​ ແລະ ແມງ​
ໄມ້ກິນ. ຄວນໃຊ້ສີນ້ຳມັນທີ່ທົນທານຕໍ່
ຄວາມຮ້ອນ ປະ​ສົ​ມ​ກັບ​ນ້ຳມັນ​​ ຕາມຄຳ 
ແນະນຳທີ່​ຢູ່​ດ້ານ​ຂ້າງຂອງກະປອງສີ.

ວັດສະດຸສຳລັບເຮັດ​​ສອງໂຕະ
ທາງດ້ານຂ້າງ 
ໄມ້ແປ້ນທີ່​ໃຊ້ເຮັດ​ສອງ​ໂຕະ​ທາງ​ຂ້າງ
ຈະຖືກ​ນ້ຳຕະຫຼອດ ເພື່ອໃຫ້ໄມ້​ແປ້ນ​ມີ​
ຄວາມທົນທານ ຕ້ອງຫໍ່ໄມ້​ແປ້ນດ້ວຍ
ຜ້າ​ຢາງ.  

ການສ້າງໂຄງ​ໂຕ​ະ​ປູກ 
ໂຕ​ະ​ປູກຕັ້ງ​ຢູ່​ເຄິ່ງ​ກາງຈະເປັນ​ບ່ອນ
ໃສ່​ຂີ້​ຊາຍ, ຫີນ ແລະ ນ້ຳ ເພື່ອ
ໃຫ້ທ່ອນພັນມັນຕົ້ນແຕກ​ໜໍ່​ອອກ, 
ສະນັ້ນໂຕະ​ປູກຕ້ອງສ້າງ​ໃຫ້ແໜ້ນໜາ
ແລະ ເລິກພໍ​. ໂຄງ​​ໂຕະ​ປູກຈະເຮັດ
ດ້ວຍໄມ້ທີ່ທາສີນ້ຳ​ມັ​ນ ແລ​ະ ຕອກ
ຕະປູຕິດກັນຢ່າງ​ໜາແໜ້ນ. 

ນຳ​ເອົາໄມ້​ແປ້ນມາ​ຫໍ່​ດ້ວຍຜ້າ​ຢາງ 
ແລະ ຫັດໃຫ້ແໜ້ນໂດຍໃຊ້ກ​ະ​ລັບ​    
ເຟີຍິງ​ໃສ່.

ນຳ​ເອົາໄມ້​ແປ້ນມາ​ຫໍ່​ດ້ວຍຜ້າ​ຢາງ 
ແລະ ຫັດໃຫ້ແໜ້ນໂດຍໃຊ້ກ​ະ​ລັບ​    
ເຟີຍິງ​ໃສ່.

ນີ້​ແມ່ນໂຕະ​ດ້ານ​ຂ້າງທີ່​ໃຊ້ໄມ້ແປ້ນ
ຫໍ່ດ້ວຍຜ້າຢາງ​ປູ. ໄມ້ແປ້ນຈ​ະ​ວາງຢູ່​
ເທິງທ່ອນ​ໄມ້​ນ້ອຍໆຂອງ​ແຖວກ້ອນ​​
ດິນບ໋ອກ. ​ໂຕ​ະເຫຼົ່ານີ້​ຈະແຂງ​ແຮງ
ທົນທານ, ແຫ້ງ  ​ແລະ ປ້ອງກັນຈາກ
ປວກ ແລະ ຈະໃຊ້ໄດ້ດົນ. 

ການປະກອບໂຕະປູກ 
ໝາຍເຫດ: ​​ໂຕະ​ປູກ​ແມ່ນຕ້ອງໄດ້ຈົ່ງ
ບ່ອນໃຫ້ນໍ້າໄຫຼອອກຢູ່ສົ້ນໜຶ່ງຂອງມັນ 
ໂດຍໃຫ້​ມີຮູລະບາຍນໍ້າ ເພື່ອໃຫ້ນໍ້າໄຫຼ 
ອອກໄດ້. ​ສິ່ງ​ສຳ​ຄັນ​ເມື່ອ​ຕິດ​ຕັ້ງ​ດິນ​
ບ໋ອກ ເພື່ອ​ວາງໂຕະ​ປູກຕ້ອງ​ໄດ້ຈັດ​
ລະດັບ ​ເຮັດໃຫ້ສົ້ນໜຶ່ງຂອງໂຕະ​ປູກ​
ສູງ​ກວ່າ​ອີກ​ສົ້ນ​ໜຶ່ງ 10 ຊັງຕີແມັດ​
ໂດຍ​ການເອົາຫີນແຮ່ ແລະ ດິນບາງ
ສ່ວນທີ່ຢູ່ໃຕ້ພື້ນອອກ ຫຼື ເພີ່ມ​ເຂົ້າ​ຕື່ມ.  
ຖ້າ​ບໍ່ເຮັດ​ແນວ​ນີ້ ຈະ​ເຮັດ​ໃຫ້ມີ​ນ້ຳ​ຂັງ​ 
ແລະ ບໍ່​ສາ​ມາດ​ລະ​ບາຍ​ນ້ຳ​ໄດ້  ເຊິ່ງ​
ຈະເຮັດ​ໃຫ້ເກີດ​ມີເຊື້ອແບັກທີເຣັຍ 
ແລະ ເຊື້ອເຫັດ​ເຊື້ອ​ລາ ທີ່ສາມາດເຮັດ
ໃຫ້ຕົ້ນ​ມັນເນົ່າເປື່ອຍໄດ້.

ໃຊ້ໄມ້​ແປ້ນທີ່​ຫໍ່​​ດ້ວຍຜ້າ​ຢາງເຮັດ​ເປັນ​
ໂຕະຈະເຮັດໃຫ້ໂຄງ​ສ້າງມີຄວາມໜັ່ນ
ຄົງແຂງແກ່ນ, ທົນທານ ແລະ ປ້ອງ​ກັນ
ປວກໄດ້. 

ປັບໜ້າ​ດີນ ແລະ ຫີນ​ແຮ່ເພື່ອ​ຕັ້ງດິນ​
ບ໋ອກໃຫ້​ໄດ້​ຢ່າງຖືກ​ຕ້ອງ ຈຶ່ງວາງ
ໂຕ​ະ​ປູກ​ໃສ່​ເທິ່ງ​ດິນ​ບ໋ອກ​. ຢູ່ໃນຮູບ
ຕໍ່ໄປນີ້ ແຖວ​ດິນ​ບ໋ອກຕ້ອງໄດ້ຍ້າຍ
ໄປທາງຂວາເລັກນ້ອຍ.

ການກະກຽມ​ຫີນແຮ່​ໃສ່​ໂຕະ​ປູກ 
​ໂຕະປູກຕ້ອງໄດ້​ປົກ​ດ້ວຍຜ້າຢາງ​ 
ແລະ ຜ້າກັນ​ຊຶມ​ອີກຊັ້ນໜຶ່ງ, ເພຶ່​ອ​ໃຫ້
ເກັບ​ກັກ​ນ້ຳ​ໄດ້ດີຄືກັບອ່າງນ້ຳ. 
ຄວນໃຊ້ຜ້າ​ຢາງແຜ​ນ​ດຽວທີ່​ບໍ່​ມີ​ຮອຍ
ຂາດ​ ແລະ ບໍ່ມີຮູ. ທ່ານສາມາດໃຊ້ຜ້າ​
ຢາງເຮືອນ​ຮົ່ມ ຫຼື ​ຜ້າ​ຢາງປະເພດ ອື່ນ
ທີ່ທົນທານປ້​ອງ​ກັນນ້ຳ​ໄດ້.

ການໃສ່ຫີນແຮ່ 
ກ່ອນທີ່ຈະ​ໃສ່ຫີນແຮ່ລົງ​ໃສ່ໂຕະ​ປູກ
ຄວນລ້າງຫີນ​ແຮ່ດ້ວຍນໍ້າເພື່ອກໍາຈັດ
ສິ່ງສົກກະປົກອອກ. ຄ່ອຍຖອກ​ ແລ​ະ
 ຕື່ມ​ຫີນໃສ່​ໂຕະ. ຊ່ອງຫວ່າງລະຫວ່າງ
ຫີນແຮ່ຈະຊ່ວຍໃຫ້ນໍ້າລະ​ບາຍອອກ
ແລ​ະ ຕົ້ນ​ມັນຈະ​ບໍ່​​ຖືກ​ນ້ຳຂັງຫຼາຍ. 
ຄ່ອຍໆ ຕື່ມຫີນແຮ່ເທື່ອລະໜ້ອຍ ແລະ
 ລະ​ວັງ​ບໍ່​ໃຫ້​ຜ້າ​ຢາງຖືກພັບ ຫຼື ຂາດ. ​
ຕື່ມ​ຫີນ​ໃຫ້ໄດ້ເຄິ່ງໜຶ່ງຂອງ​ໂຕະ​ປູກ.

ປົກ​ອີກຊັ້ນໜື່ງ​ດ້​ວຍຜ້າກັນ​ຊຶມ 
ກວດເ​ບິ່ງວ່າຫີນ​ແຮ່​ທີ່ຕື່ມ​ໃສ່ກະ​ຈາຍ​
ສະ​​ໝ່ຳ​ສະ​ເໝີ ແລະ ໄດ້ລະດັບທີ່​
ຕ້ອງການແລ້ວ ຫຼື ຍັງ, ຈາກນັ້ນໃຫ້
ວາງແຜ່ນ​ຜ້າຢູ່ເທິງຫີນ​ແຮ່. ​ແຜ່ນຜ້າ

ທີ່ໃຊ້ຄວນ​ເປັ​ນ​ຜ້າ​ກັນ​ຊຶມທີ່ນຳໃຊ້ທົ່ວ
ໄປໃນການກໍ່ສ້າງເສັ້ນທາງ ແລະ
ຈະເຮັດໃຫ້ນ້ຳໄຫຼ ຜ່ານໄດ້ ແຕ່ຈະ
ປ້ອງກັນບໍ່ໃຫ້ດິນຊາຍຕົກລົງສູ່ຊ່ອງ
ຫວ່າງລະຫວ່າງຫີນແຮ່ ມັນ​ຈະເຮັດ​ໃຫ້
ຊັ້ນເທິງຂອງດິນຊາຍລະ ບາຍນໍ້າໄດ້
ດີ. ສີຂອງຜ້າມີຫຼາຍ​ສີ, ແຕ່ຜູ້ຜະລິດ
ມັກໃຊ້ສີເພື່ອແຍກປະ​ເພດ​ຂອງ​ຜ້າທີ່
ແຕກຕ່າງກັນ. ນຳໃຊ້ຜ້າ​ສີ​​ໃດ​ກໍ​ໄດ້ ຜ້າ​
ທີ່​ມີ​ໃນ​ຮູບ​ແມ່ນ​ຜ້າ​ສີຂຽວ, ສີ​ເທົາ ແລະ
ສີ​ຂາວ.

ໂຕະ​ປູກ​ທີ່​ສຳ​ເລັດ​ແລ້ວ 
ຫຼັງ​ຈາກ​ສຳ​ເລັດ​ແລ້ວ ເຮົາ​ຈ​ະໄດ້​
ໂຕະ​ປູກ​ທີ່ແຂງແກ່ນທົນ​ທານ ທີ່
ປ​ະ​ກອບດ້ວຍຊັ້ນຂອງຜ້າຢາງ, 
ຊັ້ນຂອງຫີນ​ແຮ່, ຊັ້ນຂອງຜ້າ​ກັນ​ຊຶມ
ແລະ ຊັ້ນຂອງດິນຊາຍເຊິ່ງ​ເໝາ​ະ
ສຳລັບການແຕກໜໍ່​ຂອງ​ທ່ອນ​ພັນມັນ
ຕົ້ນ. ຂັ້ນ​ຕອນ​ຕໍ່​ໄປ​ແມ່ນ​ການ​ສ້າງ​
ໂຄງ​ດ້ານນອກ. 

ການໃສ່​​ດິນຊາຍ 
ໃຫ້ໃສ່ດິນຊາຍທີ່ສະອາດ​ໃຫ້​ເຕັ​ມ​ໂຕະ
ປູກ ແລະ ໃຫ້ກະຈາຍອອກສະ​​ໝ່ຳ​
ສະ​ເໝີ​ໃຫ້ເທົ່າກັນແຕ່​ລະ​ດ້ານ ແລະ
ດ້ານ​ແຈຂອງ​ໂຕ​ະ​ປູກ ແຕ່ບໍ່ຈໍາເປັນ
ຕ້ອງເຮັດ​ໃຫ້ແໜ້ນ ເມື່​ອ​ເວ​ລາ​ຜ່ານ​
ໄປ​ມັນຈະ​ແໜ້ນເອງ. ທ່ານສາມາດ
ເພີ່ມດິນຊາຍໃນ ພາຍຫຼັງ ຖ້າຈໍາເປັນ. 
ຈາກ​ນັ້ນປັບດິນຊາຍອອກໃຫ້ໜ້າ​ໂຕະ
ຮາບພຽງດີ.

ການສ້າງ​ໂຄ​ງ​ເຮືອນອຸ​ໂມງ 
ການສ້າງໂຄ​ງ​ເຮືອນ​ອຸ​ໂມງ ​ບາດ​ກ້າວ
ທຳ​ອິດ​ແມ່ນການສ້າງ​ພື້ນ​ຖານ​ ໂດຍ​
ການໃຊ້ເຫຼັກ​ກົມຕອກ​ລົງພື້ນດິນໃຫ້​ມີ​
ຄວາມແຂງແກ່​ນ. ໂດຍ​ການໃຊ້​ຄ້ອນ
ໄມ້ຕອກ​ເຫຼັກ​ກົມລົງ​ໄປ​ໃນດິນໃຫ້​ມັນ​
ເລີກປະມານ 50 ຊມ, ສ່ວນ​ສົ້ນ​ດ້ານ​
ເທິງຂອງ​ເຫຼັກ​ກົມ​ແມ່ນປະໄວ້ຕໍ່​ກັບ​
ທໍ່ PVC ​ເພື່ອ​ໃຫ້​ໂຄງ​​ເຮືອນ​ອຸ​ໂມງມີ​
ຄວາມ​ທົນ​ທານ ແລະ ເປັນຊົງໂ​ຄ້ງ.

ການ​ປະ​ກອບ​ໂຄງຫຼັງ​ຄາ​ເຂົ້າກັນ 
ໃຊ້ທໍ່ PVC ວາງ​​ຕາມ​ລວງນອນ ທ່ານ
ສາມາດໃຊ້ທໍ່ໄຟຟ້າສີເຫຼືອງ ຫຼື ທໍ່ນ້ຳ
ສີຟ້າ​ກໍ​ໄດ້ ທໍ່​ທີ່​ໃຊ້​ຕ້ອງ​ເປັນ​ທໍ່​ທີ່ໜາ​ຈຶ່ງ​
ແຂງ​ແກ່ນ ແລະ ​ທົນ​ທານ, ແຕ່ຈະມີ​ນ້ຳ
ໜັກ ແລະ ລາ​ຄາແພງກວ່າ. ທໍ່​ທີ່​ວາງ​
ໄປ​ລວງນອນທັງໝົດ​ຈະ​ໃຊ້ 17 ທໍ່  ​ໂດຍ​
ທີ່ໃຊ້ 7 ທໍ່ມັດຕິດຢູ່ເທິງໂຄງຫຼັງ​ຄາ 
ແລະ ແຕ່ລະຂ້າງ ຂ້າງ​ລະມັດ​ຕິດ 5 ທໍ່​​
, ລວມທັງວາງທໍ່ໄວ້ຕາມພື້ນດິນ ໃນ
ແຕ່ລະດ້ານຂອງ​ເຮືອນອຸ​ໂມງ. ໃຊ້
ສາຍເຄນ​ເບີ​ໄທມັດເປັນຮູບ X ຢູ່ທຸກໆ
ຈຸດທີ່ທໍ່  PVC ພາດ​ຕັດ​ກັນ.  

ການສ້າງໂຄງຫຼັງ​ຄາ​ຂອງ​ເຮືອ​ນ​​
ອຸ​ໂມງ 
ໂຄງຫຼັງ​ຄາ​ແມ່ນສ້າງ​ດ້ວຍ​ທໍ່ PVC 
ໂດຍ​ທົ່ວ​ໄປທໍ່ PVC ​ມີ 2 ຊະນິດ​ທີ່​​
ຂາຍຢູ່ໃນຮ້ານຂາຍອຸປະກອນກໍ່​ສ້າງ
ຄື: ປະເພດສີເຫຼືອງ ເຊິ່ງເປັນທໍ່ໄຟຟ້າ
ແລະ ມີຄວາມຍືດ​ຍຸ່ນກວ່າ ແລະ
ປະເພດສີຟ້າ ເຊິ່ງເປັນທໍ່ນ້ຳ ຕ້ອງ​
ເລືອກ​ໃຊ້ທໍ່ໜາ​ຈຶ່ງມີຄວາມແຂງແກ່ນ​
ພໍ.  ສຳລັບໂຄງຫຼັງ​ຄາແມ່ນ​ໄດ້​​ໃຊ້ທໍ່
ຍາວ 6 ແມັດທີ່ມີຄວາມຍືດ​ຍຸ່ນ ສະ​ນັ້ນ
ຄວນ ໃຊ້ທໍ່ໄຟຟ້າປະ​ເພດສີເຫຼືອງ.  

ສາ​ມາດ​ໃຊ້ທໍ່​ຍາວ  6 ແມັດ ຫຼື 3 ແມັດ
ສອງ​ທໍ່​ຕໍ່​ກັນ ໂດຍໃຊ້ຂໍ​ຕໍ່ຊື່ ແລະ ໃຫ້
ປາຍທັງ​ສອງ​ດ້ານຂອງທໍ່ PVC ມາ​​
ສຸບ​ຕໍ່​ກັບເສົາເຫຼັກ​ກົມ ເຮັດໃຫ້ໂຄງຫຼັງ​
ຄາເປັນຮູບຊົງໂຄ້ງ ວິ​ທີ​ນີ້ຈະເຮັດໃຫ້
ໂຄງ​ຢຶດດຕົວກັນ​ໄດ້​ດີ ໂດຍບໍ່ຕ້ອງມີ
ຂໍຕໍ່ ຫຼື ຕິດກາວລະຫວ່າງເຫຼັກ ແລະ ທໍ່
ຢາງ (ຖ້າ​ໃສ່​ກ​າວ​ຕໍ່ຂໍຕໍ່ລະຫວ່າງວັດ
ສະດຸປະເພດຕ່າງກັນ​ຈະ​ບໍ່​ທົນ​ທານ).

ການເຮັດ​ປະ​ຕູ​ທາ​ງ​ເຂົ້າ 
​ປະ​ຕູ​ທາງ​ເຂົ້າ​ແມ່ນນໍາໃຊ້ເຫຼັກເສັ້ນ
ແລະ ທໍ່  PVC  ສ້າງໂຄງ​ປະ​ຕູຢູ່​ທັງ​
ສອງ​ດ້ານຂອງ​ເຮືອນ​ອຸ​ໂມງ ເພື່ອເປັນ
 ບ່ອນເຂົ້າອອກ. ໃຊ້ເຫຼັກ​ເສັ້ນ 2 ເສັ້ນ
ເຮັດທັງສອງດ້ານຂອງຂອບປະຕູ
ແລະ ເຊື່ອມຕໍ່ໃສ່ກັບທໍ່ຢູ່ດ້ານຂ້າງ 
ໂດຍ ໃຊ້ຂໍ​ຕໍ່ 3 ຕາ ແລະ ຂໍຕໍ່ງໍ.  

ໃນ​ຮູບແມ່ນຂະໜາດຂອງໂຄງຫຼັງ​ຄາ​
ທີ່ເຮັດແລ້ວ. ເຊິ່ງ​​ຢູ່ສົ້ນທໍ່ຂອງທໍ່ PVC 
ແມ່ນ​ໃຊ້​ຂໍຕໍ່​ງໍເຮັດ​ໃຫ້​ໂຄງ​​ຕິດ​ເຂົ້າກັນດີ.

.

ການ​ສ້າງ​ເຮື​ອນ​ອຸ​ໂມງເພື່ອ​ຂະ​ຫຍາຍ​ລຳ​ມັນ​ຕົ້ນ​ແບບ​ໄວ ຄູ່​ມື​ການ​ສ້າງ​ເຮືອ​ນ​ອຸ​ໂມງ	 19



ການປົກເຮືອນອຸ​ໂມງດ້ວຍ   
ຜ້າ​ຢາງ 
ແສງແດດເຮັດໃຫ້​ຜ້າ​ຢາງທຳມະດາ
ແຫ້ງກອ​ມ​ໄດ້ງາຍ ສຳລັບ​ວັດ​ສະດຸ​ທີ່​
ໃຊ້​ປົກ​ເຮືອນ​ອຸ​ໂມງຄວນໃຊ້ຜ້າ​ຢາງທີ່
ທົນ ທານຕໍ່ລັງສີ UV, ໃຫ້​ໃຊ້​ຜ້າ​ຢາງ​
ທີ່ອອກແບບມາເພື່ອສ້າງເຮືອນ​​ຮົ່ມ
ໂດຍ​ສະ​ເພາະ.  

ປົກຜ້າ​ຢາງໃຫ້ທົ່ວໂຄງຫຼັງ​ຄາ, ໃຫ້
ສອງ​ຂ້າງຍາວເທົ່າ​ກັນ ແລະ ຖົມຫີນ
ແຮ່ໃສ່ຂອບຂອງຜ້າ​ຢາງທັງສອງດ້ານ
ເພື່ອ ເຮັດໃຫ້ມັນຢ່ອນລົງ. 

ຂອບປະຕູສາມາດເຮັດດ້ວຍ​ທໍ່ PVC 
ຫຼື ອາລູມີນຽມ. ເຈົ້າສາມາດໃຊ້ຂອບ
ປະຕູທີ່ສໍ​າເລັດ​ຮູບ ຫືຼ ເຮັດດ້ວຍຕົນເອງ
ຈາກແຖບອາລູມິນຽມ. ຫຼັງຈາກເຮັດ
ໂຄງ​ປະ​ຕູ​ແລ້ວ, ໃສ່ຕາໜ່າງກັນ​ແມງ​
ໄມ້ ແລະ ປິດ​ໃຫ້ແຈບ.   

ວິ​ທີ​ນີ້ຈະເຮັດໃຫ້ມີການລະບາຍ
ອາກາດໄດ້ ແລະ ປ້ອງກັນແມງໄມ້. 
ຫຼັງ​ຈາກນັ້ນເຮັດບ່ອນຈັບປະຕູ​ ໂດຍ​
ໃຊ້ບັນ ພັບຈັບ​ປະ​ຕູ​ກັບ​ເຫຼັກ​ກົມ​ທີ່​ຕິດ​
ກັບ​ເຮືອນ​ອຸ​ໂມງ ແລະ ປະ​ຕູ​ຕ້ອງ​ໄດ້​
ໃສ່ຢ່ວງຈັບ ເພື່ອ​ສະ​ດວກ​ໃນ​ການ​ປິດ​
ເປີດ​ປະ​ຕູ. ​​ສ່ວນ​ຕາ​ໜ່າງ​ປະ​ຕູຕ້ອງ​ໄດ້
ໃຊ້ຕາໜ່າງຖີ່ ເພື່ອ​ໃຫ້ແມງ​ມີ່ຂາວທີ່
ເປັ​ນ​ພາ​ຫ​ະ​ນ​ະ​ນຳ​​ເຊື້ອພະ​ຍາດ​ມັນຕົ້ນ 
ແລະ ສັດ​ຕູ​ພືດ​ທີ່ມີຂະໜາດນ້ອຍຫຼາຍ 
(<1 ມມ) ບໍ່​ສາ​ມາດ​ເຂົ້າ​ໄປ​ໃນ​ໄດ້.

ຜ້າ​ຢາງເຄັ່ງຕຶງ  ເຊິ່ງ​ຈະຊ່ວຍໃຫ້ໂຄງ​
ຫຼັງ​ຄາ ແລະ ຜ້າ​ຢາງຫັດ​ເຂົ້າ​ກັນດີ
ໂດຍ​ບໍ່​ຈຳ​ເປັນຕ້ອງຕັດ ຫືຼ ຕິດຢາງຈາ​ກ 
ພາ​ຍ​ນອກ (ເຊິ່ງເຮັດໃຫ້ມັນບໍ່​ທົນ). 
ຫຼັງ​ຈາກ​ນັ້ນກວດໃຫ້ແນ່ໃຈວ່າໄດ້ຖົມ​
ຫີນແຮ່ອ້ອມຮອບຂອບປະຕູ​ດີ​ແລ້ວບໍ

ເຮືອນ​ອຸ​ໂມງທີ່ສ້າງສໍາເລັດ 
ສຳ​​ລັບເຮື​ອນອຸ​ໂມງ​ທີ່​ສ້າງສຳເລັດ
ແລ້ວ​ ​ນຳ​ເອົາທ່ອນ​ພັນມັນ​ຕົ້​ນ ປູກ​ຢູ່​
ເທິງດິນຊາຍ​ຂອງ​ໂຕະ​ກາງ ເບ້ຍມັນ​
ຕົ້ນຈະ​ປະ​ໄວ້ຢູ່​ໂຕ​ະທັງ​ສອງ​ຂ້າງ​ໃນ​
ເຮືອນ​ອຸ​ໂມງ. ເຮື​ອນ​ອຸ​ໂມງສາມາດ
ປ້ອງກັນສັດຕູພືດ ແລະ ພະຍາດບໍ່ໃຫ້
ເຂົ້າມາ. ເຮື​ອນ​​ອຸ​ໂມງ​ທີ່ສ້າງຂຶ້ນຢ່າງ
ຖືກຕ້ອງສາມາດຢູ່ໄດ້ຫຼາຍປີເຖິງວ່​າຢູ່
ພາຍໃຕ້ສະພາບອາກາດທີ່ຮ້ອນອົບ
ເອົ້າກໍ​ຕາມ.

ການ​ສ້າງ​ເຮື​ອນ​ອຸ​ໂມງເພື່ອ​ຂະ​ຫຍາຍ​ລຳ​ມັນ​ຕົ້ນ​ແບບ​ໄວ ຄູ່​ມື​ການ​ສ້າງ​ເຮືອ​ນ​ອຸ​ໂມງ	 21



22	 ການ​ສ້າງ​ເຮື​ອນ​ອຸ​ໂມງເພື່ອ​ຂະ​ຫຍາຍ​ລຳ​ມັນ​ຕົ້ນ​ແບບ​ໄວ ຄູ່​ມື​ການ​ສ້າງ​ເຮືອ​ນ​ອຸ​ໂມງ



ການ​ຫົດ​ນໍ້າ​ 
ນໍ້າເປັນສິ່ງສໍາຄັນສໍາລັບການຮັກສາ
ຄວາມຊຸ່ມຂອງດິນຊາຍ, ແລະ ຄວາມ
ຊຸ່ມຊື່ນຂອງອາກາດຢູ່ພາຍໃນເຮຶອ​ນ​ອຸ​
ໂມງ.  ເພື່ອຮັກສາຄວາມຊຸ່ມຊື່ນຄວນ
ໃຊ້ເຄື່ອງພົ່ນນ້ຳ  ຫຼື ເຄື່ອງ ຫົດນ້ຳ
ຂະໜາດນ້ອຍ (ບໍ່ແມ່ນເຄື່ອງຢອດ​ນ້ຳ). 
ການ​ກຽມເຄື່ອງພົ່ນນໍ້າຈະຂຶ້ນກັບທີ່ຕັ້ງ, 
ການເຂົ້າເຖິງການສະໜອງນໍ້າ, 
ຄວາມດັນຂອງນໍ້າ, ແລະ ປັດໄຈອື່ນໆ. 
ສິ່ງສຳຄັນຄືໃຊ້ນ້ຳສະອາດເພື່ອຫີຼກເວັ້ນ
ການປົນເປື້ອນດ້ວຍເຊື້ອແບັກທີເຣຍຫຼື 
ວັດ​ສະ​ພືດ. ຖ້າບໍ່​ມີແຫຼ່ງນໍ້າທີ່ສະອາດ
ພຽງ​ພໍ, ອາດຈໍາເປັນຕ້ອງນໍາໃຊ້ລະບົບ
ສູບ​ນ້ຳ ແລະ ລະບົບກັ່ນຕອງເພື່ອໃຫ້​
ໄດ້ນ້ຳ​ສະອາດ. 

ໂດຍພົບວ່າການຈັດການ​ນ້ຳ​ທີ່ດີ 
ຄື​ລ​ະ​ບົບ​ໃຊ້ຫົວພົ່ນທີ່ມີເຄື່ອງພົ່ນນໍ້າ
ຕິດຢູ່ເທິງໂຕະ​​ປູກ ແລະ ໂຕ​ະທາງ​
ດ້ານຂ້າງ. ຫົວສີດນ້ຳຖືກຕິດ​ຢູ່​ທໍ່ຫ່າງ
ກັນ 50 ຊມ. ຫົວ​ສິດມີວາວປິດ​ເປີດທີ່​
ຕິດ​ຕັ້ງ​ໄວ້ຢູ່ປະຕູ​ທີ່ສາ​ມາດປິດນໍ້າ ຫຼື
ເປິດ​ນ້ຳໄດ້. 

ການຈັດ​ການລ​ະ​ບົບ​ນ້ຳ 
ເຄື່ອງພົ່ນນ້ຳສາມາດເຮັດວຽກໄດ້ໂດຍ
ອັດຕະໂນມັດ ໂດຍໃຊ້ການຕັ້ງເວລາ
ທີ່ຕັ້ງໂປຣແກມເຊື່ອມຕໍ່ກັບວາວ ຫຼື ປ້ຳ
ຫຼື ​ທ່ານສາມາດເປີດ ແລະ ປິດດ້ວຍ
ຕົນເອງໄດ້. ຮ້ານຂາຍເຄື່ອງກະສິກໍາ
ຫຼາຍຮ້ານຂາຍລະບົບຄວບຄຸມເຄື່ອງ
ພົ່ນ ນໍ້າ. ຖ້າ​ຍັງ​ບໍ່​ມີ​ລະ​ບົບ​ພົ່ນ​ນ້ຳ ກໍ​ໃຫ້
ຫົດນໍ້າດ້ວຍທໍ່ໄປກ່ອນ, ແຕ່ວິທີການນີ້
ອາດຈະບໍ່ສາມາດຮັກສາຄວາມຊຸ່ມຊື່ນ
 ໃນອາກາດໄດ້ຢ່າງມີປະສິດທິພາບ, 
ສະນັ້ນເຄື່ອງພົ່ນນໍ້າແມ່ນທາງອອກທີ່
ດີທີ່ສຸດ.

ພື້ນ​ເຮືອ​ນ​ອຸ​ໂມງ ແລະ 
ແຖວ​ດິນ​ບ໋ອກ 

ວາງ​​ຜັງ​ຂອງ​ເຮືອນ​​ອຸ​ໂມງ 
ໂຕ​ະດ້ານ​ຂ້າງ ແລະ ໂຕ​ະ​ປູກ 

ວາງ​​ຜັງ​ຂອງ​ເຮືອນ​​ອຸ​ໂມງ 
ໂຄງຫຼັງ​ຄາ​ເຮືອນ​​ອຸ​ໂມງ 

ວາງ​​ຜັງ​ຂອງ​ເຮືອນ​​ອຸ​ໂມງ 
ໂຄງຫຼັງ​ຄາ​ເຮືອນ​​ອຸ​ໂມງ ແລະ
ໂຕ​ະດ້ານ​ຂ້າງ

ໂຕ​ະ​ວາງ​​ເບ້ຍ​ມັນ​ຕົ້ນດ້ານ​ຂ້າງ 

ການຈັດ​ການ​ລະ​ບົບເຮືອ​ນ​ອຸ​ໂມງ 
ການຈັດ​ການ​ລະ​ບົບເຮືອ​ນ​ອຸ​ໂມງ​ເພື່ອ​ຜະ​ລິດ​ເບ້ຍມັນ​ຕົ້ນ​ແມ່ນ​​ຢູ່​ໃນ​ຄູ່​ມື​ສະ​ບັບຕໍ່​ໄປ​ ​ໃນຫົວ​ຂໍ້​: “ການຈັດ​ການ​ລະ​ບົບ
ເຮືອ​ນ​ອຸ​ໂມງ​ເພື່ອຂະ​ຫຍາຍ​ທ່ອນພັນ​ມັ​ນ​ຕົ້​ນ​ແບບ​ໄວ”.

ແຫຼ່ງຂໍ້ມູນວິດີໂອອື່ນໆ
ບັນດາວິດີໂອມີຫຼາຍພາສາ. ກະລຸນາສະແກນລະຫັດ QR ດ້ວຍສະມາດໂຟນ ຫຼື ແທັບເລັດຂອງທ່ານດ້ວຍ
ກ້ອງ ຫຼື ແອັບເຄື່ອງສະແກນຢູ່ໃນອຸປະກອນທ່ານເພື່ອເບິ່ງວິດີໂອ ແລະ ຊອກຫາຂໍ້ມູນເພີ່ມເຕີມ.

ຊ່ອງ YouTube ຂອງ CIAT Asia cassava: ສາມາດເຂົ້າເບິ່ງຜ່ານ QR ດ້ານລຸ່ມນີ້  
ສໍາລັບວິດີໂອຕ່າງໆທີ່ມີຫຼາຍພາສາ

30	 ການ​ສ້າງ​ເຮື​ອນ​ອຸ​ໂມງເພື່ອ​ຂະ​ຫຍາຍ​ລຳ​ມັນ​ຕົ້ນ​ແບບ​ໄວ ຄູ່​ມື​ການ​ສ້າງ​ເຮືອ​ນ​ອຸ​ໂມງ






